
	პროგრამის ხელმძღვანელები

	საგანმანათლებლო პროგრამის მიზნები
	მათემატიკური ანალიზი თანამედროვე მათემატიკის ერთ-ერთი ფუძემდებლური დისციპლინაა. თითქმის ყველა მათემატიკური საგანი საზრდოობს მათემატიკური ანალიზის შედეგებითა და მეთოდებით. გარდა ამისა, ფართოა მისი გამოყენების სფერო ფიზიკაში, მექანიკაში, ტექნიკაში, ინფორმატიკაში და სხვ. დარგებში. ანალიზის საფუძვლიანი ცოდნა ხელს უწყობს მრავალი პრაქტიკული ხასიათის ამოცანის გამოკვლევას. 
პროგრამის მიზანია:

· დოქტორანტი დაეუფლოს იმ ცოდნას და უნარ-ჩვევებს, რომლებიც საჭიროა ჰქონდეს ახალი თაობის მეცნიერს, მაღალკვალიფიციურ მკვლევარს, რომელსაც შეეძლება კონკურენტუნარიანი იყოს მათემატიკური პრობლემების გადაწყვეტის დროს. 
· ისეთი დონის მეცნიერ-მათემატიკოსის მომზადება, რომელსაც ჩამოუყალიბდება საკუთარი სამეცნიერო სფეროს სისტემური გაგება, შეიძენს ამ სფეროში წარმატებული კვლევითი მუშაობისთვის აუცილებელ ჩვევებსა და მეთოდებს. 
· ისეთი მეცნიერის მომზადება, რომელსაც შესწევდეს უნარი თანამედროვე დონეზე აამაღლოს შესაბამისი დარგი, კრიტიკულად გაანალიზოს არსებული თეორიული დებულებები და შექმნას ახალი თეორია. მას უნდა გააჩნდეს კვლევის პროცესების სრულფასოვნად დაგეგმვისა და განხორციელების უნარი, რაც უნდა დაამტკიცოს ორიგინალური კვლევების ჩატარებით და მასალის ღრმა თეორიული განზოგადოებით.  
· დოქტორანტმა შეძლოს წარმატებით დასაქმება და თავისი თეორიული ცოდნისა და პრაქტიკული გამოცდილების მომავალი თაობების აღზრდაში გამოყენება.

	საგანმანათლებლო პროგრამით გათვალისწინებული

სწავლის შედეგები
	ცოდნა და გაცნობიერება

· გააჩნია დარგის თანამედროვე განვითარების ძირითადი მიმართულებებისა და კანონზომიერებების ფართო, ღრმა და სრულყოფილი ცოდნა. 

· იცის თუ როგორ გააფართოვოს დარგში მიღებული ცოდნა უახლეს მიღწევებზე დაყრდნობით და თანამედროვე მეთოდების გამოყენებით. 

· გააზრებული აქვს, თუ რამ განაპირობა ახალი ფუნქციური სივრცეების შემოღებისა და მათი შესწავლის აუცილებლობა. 

· აქვს არასტანდარტულ ფუნქციურ სივრცეებში ინტეგრალურ ოპერატორთა თეორიის ღრმა და საფუძვლიანი ცოდნა. 

· იცის როგორ გამოიკვლიოს ფუნქციათა თეორიის სასაზღვრო ამოცანები ახალ ფუნქციურ სივრცეებში. 

· დაუფლებულია რიმანისა და რიმან-ჰილბერტის ამოცანების ამოხსნის მეთოდებს გრანდ-ლებეგისა და ცვლადმაჩვენებლიან ლებეგის სივრცეებში. 

· პროფესიულ დონეზე გააზრებული აქვს და ფლობს ჰარმონიული ანალიზის ძირითადი ინტეგრალური ოპერატორების (ჰარდი-ლიტვულდის მაქსიმალური ფუნქცია, სინგულარული ინტეგრალები, რისის პოტენციალები) ასახვის თვისებებს. 

· აქვს ფუნქციური სივრცეების, ფურიეს მწკრივებისა და ფურიეს გარდაქმნების თეორიაში უახლეს მიღწევებზე დამყარებული ცოდნა. 

· გააზრებული აქვს, თუ რა სიახლე შემოაქვს მუდმივმაჩვენებლიანი ლებეგის სივრციდან ცვლადმაჩვენებლიანზე გადასვლას; დაუფლებულია აღნიშნული სივრცეების თვისებებს. 

· გააზრებული აქვს, რომ გრანდ ლებეგის წონიანი სივრცეები არარეფლექსური, არასეპარაბელური გადანაცვლების მიმართ არაინვარიანტული სივრცეებია. 

· დაუფლებულია კლასიკური წონიანი ლებეგის სივრცის ზემოაღნიშნული სივრცეების ნორმებით ჩაკეტვის აღწერას, მიმართებებს კლასიკურ ლებეგის სივრცეებთან.
ცოდნის პრაქტიკაში გამოყენების უნარი

· შეუძლია ანალიზურ და ჰარმონიულ ფუნქციათა თეორიის იმ სასაზღვრო ამოცანების არაკლასიკური დასმებით ჩამოყალიბება და გამოკვლევა, რომელსაც ითხოვს არაწრფივი დრეკადობის თეორიის, მათემატიკური ფიზიკის ამოცანების ვარიაციული მეთოდებით, არასტანდარტული ზრდადობის რიგით დიფერენციალური განტოლებების ამოხსნადობის საკითხების გამოკვლევა. 
· შეუძლია შეიმუშაოს და განავითაროს ახლებური კვლევითი და ანალიტიკური მეთოდები. მაგალითად, ის ფაქტი, რომ ძვრის ოპერატორი აღარ არის შემოსაზღვრული წონიან და, ასევე ცვლადმაჩვენებლიან ფუნქციურ სივრცეებში, წარმოშობს სრულიად ახალი მიდგომების, არაკლასიკური დასმით ფუნქციათა კონსტრუქციული და სტრუქტურული მახასიათებლების შემოღების და შესწავლის აუცილებლობას.
· შეუძლია მიღებული შედეგების დასაბუთება და გამოყენება. 
· აქვს დამოუკიდებელი კვლევის, მასთან დაკავშირებული სრულფასოვანი პროცესის დაგეგმვისა და განხორციელების უნარი.

· შეუძლია შეასრულოს ორიგინალური გამოკვლევა, რომელიც აფართოვებს დარგში ცოდნის საზღვრებს და რომლის ძირითადი ნაწილი იმსახურებს საერთაშორისო რეფერირებულ პუბლიკაციებს.

· დამოუკიდებლად შეიმუშავებს ახალ პროექტებს არაწრფივ ჰარმონიულ ანალიზში უახლესი შედეგებისა და გადაუწყვეტელი პრობლემების გათვალისწინებით. 
· შესწევს უნარი დამოუკიდებლად მართოს კვლევის განხორციელების მეთოდი.
დასკვნის უნარი

· აქვს ახალი იდეების კრიტიკული ანალიზის, შეფასების და სინთეზის უნარი;

· აქვს უნარი დამოუკიდებლად მიიღოს სწორი და ეფექტური გადაწყვეტილებები, ზუსტად შეარჩიოს თანამედროვე ანალიზის ის მეთოდები, რომლებიც მიიყვანს კვლევის საბოლოო შედეგამდე.
· ფლობს უნარს გაანალიზოს და ადექვატურად შეარჩიოს კვლევის უახლესი მეთოდები და მიდგომები მის წინაშე დასმული ამოცანების გადასაწყვეტად.
· დამოუკიდებლად შეუძლია გამართული, მიზანმიმართული თეორიული კვლევის ჩატარება, მიღებული შედეგების გაანალიზება და სათანადო დასკვნების გამოტანა. 
· შეძლებს გაიაზროს მიწოდებული ინფორმაციის ყველა ასპექტი და ზუსტად ჩამოაყალიბოს მოსაზრებები, ახალი შედეგის რაობა; კარგად განასხვავოს ცნობილი შედეგის განზოგადება სრულიად ახალი მოვლენის აღმოჩენისაგან.
კომუნიკაციის უნარი

· შეუძლია კოლეგებთან, სამეცნიერო საზოგადოებასთან და, ზოგადად, საზოგადოებასთან ადექვატურ დონეზე კომუნიკაცია დარგის შესაბამის სფეროში.
· შეუძლია წარმატებით გაართვას თავი ამა თუ იმ პრობლემის განხილვისას მეცნიერულ დისკუსიას.
· შეუძლია სადავო ინფორმაციის მკაფიო და ეფექტური გადაცემა.
· შეუძლია მის მიერ წარმატებული გამოკვლევის მოტივაციაში დარწმუნება. მაგალითად, რატომ არის საჭირო ფუნქციათა აპროქსიმაციის თეორიის ამოცანების განხილვა სივრცეებში წონებით, ვეიველეტებისა თუ სასრულ ელემენტთა მეთოდების მოშველიება. 
· შეუძლია უცხო ენაზე სამეცნიერო სტატიების კითხვა, წერა და ასევე უცხო ენაზე მოხსენებების გაკეთება საერთაშორისო კონფერენციებში მონაწილეობის პერსპექტივის გათვალისწინებით.
· იცნობს და თავისუფლად იყენებს თანამედროვე საინფორმაციო და საკომუნიკაციო ტექნოლოგიებს.
· აქვს უნარი ინტერნეტში მოიძიოს ფუნქციათა მიახლოების თეორიაში თანამედროვე სასწავლო კურსები და ამ დარგის კვლევისას მიღებული უახლესი შედეგები.

· შეუძლია პრობლემის მკაფიო ფორმულირება, სასემინარო მუშაობაში ეფექტურად მონაწილეობის მიღება, სემინარეზე თანამედროვე მათემატიკურ ანალიზში მოხსენებულ შედეგებთან საკუთარი კვლევებთან მიმართების გარკვევა, ერთობლივი მეცნიერული სამუშაოების შესრულების შესაძლებლობის წარმოჩენა.
· აქვს მსჯელობისა და მისგან გამომდინარე დასკვნების ნათლად, ზუსტად და გასაგები ფორმით გადმოცემის უნარი ქართულად და უცხო ენაზე, როგორც ზეპირად, ისე წერილობით.
· შეუძლია მოსაზრებების და მიღებული ახალი შედეგების საჯარო წარდგენა, სადისერტაციო ნაშრომის დაწერა და საჯაროდ დაცვა.
სწავლის უნარი

· შეუძლია დამოუკიდებლად დაგეგმოს თავისი დარგის შესწავლა, გააზრებული აქვს მასალის შესწავლის სწორი თანმიმდევრობა.
· ადექვატურად აფასებს, გეგმავს და ახორციელებს საკუთარი სწავლის პროცესს, კარგად ხედავს იმ ლაკუნებს, რაც გააჩნია მის ცოდნას თანამედროვე ფუნქციათა თეორიასა და ფუნქციონალურ ანალიზში და ახერხებს მათ ეფექტურად შევსებას.
· დამოუკიდებელი და თვითკრიტიკულია სწავლისა და მუშაობის დროს კარგად აქვს გააზრებული მის მიერ წარმატებული კვლევის შედეგების ადგილი და შესაძლებელი გავლენა თანამედროვე ანალიზის განვითარებაზე.
· შეუძლია სადოქტორო დისერტაციაზე მუშაობა და მიღებული შედეგების ნათლად და მკაფიოდ ჩამოყალიბება და გადმოცემა, სათანადო დონეზე გაფორმება.
ღირებულებები
· დაუფლებულია პროფესიული საქმიანობისათვის დამახასიათებელ ღირებულებებს.
· ითვალისწინებს და პატივს მიაგებს პროფესიონალთა აზრს.
· აქვს უნარი ობიექტურად  შეაფასოს თავისი და სხვების დამოკიდებულება ღირებულებებისადმი და შეუძლია შეიტანოს წვლილი ახალი ღირებულებების დამკვიდრებაში.
· იცავს აკადემიური პატიოსნების პრინციპებს.
· იცის ეთიკის ნორმები და იცავს მათ საზოგადოებასთან ურთიერთობის დროს.
· აცნობიერებს მასზე დაკისრებული დავალების მნიშვნელობას და პასუხისმგებლობით ეკიდება მის შესრულებას.


	სტუდენტთა ცოდნის შეფასების სისტემა
	სტუდენტის შეფასების სისტემა რეგულირდება საგანმანათლებლო პროგრამების კრედიტებით გაანგარიშების წესისა და სტუდენტთა ცოდნის შეფასების სისტემის შესახებ დებულებით. პროგრამით გათვალისწინებული სასწავლო კომპონენტი ფასდება 100 ქულიანი სისტემით შემდეგი შეფასების  სისტემის მიხედვით:
შეფასების სისტემა ითვალისწინებს:

ა) ხუთი სახის დადებით შეფასებას

ა.ა) (A) ფრიადი – შეფასების 91 - 100 ქულა;

ა.ბ) (B) ძალიან კარგი – მაქსიმალური შეფასების 81 - 90 ქულა;

ა.გ) (C) კარგი – მაქსიმალური შეფასების 71 - 80 ქულა;

ა.დ) (D) დამაკმაყოფილებელი – მაქსიმალური შეფასების 61 - 70 ქულა;

ა.ე) (E) საკმარისი – მაქსიმალური შეფასების 51 - 60 ქულა.

ბ) ორი სახის უარყოფით შეფასებას

ბ.ა) (FX) ვერ ჩააბარა – მაქსიმალური შეფასების 41 - 50 ქულა, რაც ნიშნავს, რომ სტუდენტს ჩასაბარებლად მეტი მუშაობა სჭირდება და ეძლევა დამოუკიდებელი მუშაობით დამატებით გამოცდაზე ერთხელ გასვლის უფლება;

ბ.ბ) (F) ჩაიჭრა – მაქსიმალური შეფასების 40 ქულა და ნაკლები, რაც ნიშნავს, რომ სტუდენტის მიერ ჩატარებული სამუშაო არ არის საკმარისი და მას საგანი ახლიდან აქვს შესასწავლი.

სასწავლო კომპონენტში კრედიტის მიღება შესაძლებელია მხოლოდ სტუდენტის მიერ სილაბუსით დაგეგმილი სწავლის შედეგების მიღწევის შემდეგ, რაც გამოიხატება ზემოთ მოყვანილი ერთ-ერთი დადებითი შეფასებით.

სტუდენტების შეფასებისას გათვალისწინებული იქნება როგორც თეორიული საკითხების ცოდნა, ასევე პრაქტიკული ამოცანების ამოხსნის უნარი. სტუდენტთა ცოდნის შეფასება სასწავლო კომპონენტში მოხდება შემდეგი კომპონენტების გათვალისწინებით: შუალედური შეფასებები და დასკვნითი შეფასება. ამ კომპონენტების ქულათა ჯამი შეადგენს 100 ქულას. შუალედური შეფასებების კომპონენტები გაწერილია შესაბამისი სასწავლო კურსის/კომპონენტის სილაბუსში.

შუალედური შეფასებებისა და დასკვნითი შეფასების ქულათა განაწილება და თითოეული მათგანის მინიმალური კომპეტენციის ზღვარი განისაზღვრება შესაბამისი სასწავლო კურსის/კომპონენტის სილაბუსის მიხედვით, იმ პირობით, რომ დასკვნითი შეფასების მინიმალური კომპეტენციის ზღვარი არ აღემატება მისთვის გათვალისწინებული ქულების 60%-ს.
შუალედური, დასკვნითი და დამატებითი გამოცდები ტარდება წერილობითი ფორმით უნივერსიტეტის ერთიანი საგამოცდო ცენტრის მეშვეობით, რომელიც მუშაობს შესაბამისი დებულების მიხედვით.

წერითი გამოკითხვების და შუალედური/დასკვნითი გამოცდის ჩატარების თარიღებზე სტუდენტები იქნებიან ინფორმირებულნი წინასწარ.

პრეზენტაციები ჩატარდება სემესტრის განმავლობაში. სტუდენტები თავად აირჩევენ პრეზენტაციის ჩატარების თარიღს და თემატიკას სილაბუსში მოყვანილი მასალიდან.

დაუშვებელია სტუდენტის მიერ პლაგიატობა ან სტუდენტისთვის შეუფერებელი საქციელი. დარღვევის შემთხვევაში სტუდენტი მოხსნილი იქნება წერითი ან ზეპირი გამოკითხვიდან/საკონტროლო წერიდან და გამოცდიდან 0 შეფასებით.    

სადისერტაციო ნაშრომი ფასდება ერთჯერადად საჯაროდ დაცვის დროს. შეფასება ხდება იმავე ან მომდევნო სემესტრში, როდესაც სტუდენტი დაასრულებს მასზე მუშაობას.

სადისერტაციო ნაშრომის შეფასებას ახდენს კოლეგიის თითოეული წევრი დამოუკიდებლად შემდეგი კრიტერიუმების მიხედვით: 
სადოქტორო ნაშრომი ფასდება შემდეგი სისტემის მიხედვით: 
ა) ფრიადი (summa cum laude) ( 91-100 ქულა) - შესანიშნავი ნაშრომი;

ბ) ძალიან კარგი (magna cum laude) (81-90 ქულა) - შედეგი, რომელიც წაყენებულ მოთხოვნებს ყოველმხრივ აღემატება;

გ) კარგი (cum laude) (71-80 ქულა) - შედეგი, რომელიც წაყენებულ მოთხოვნებს აღემატება;

დ) საშუალო (bene) (61-70 ქულა) - შედეგი, რომელიც წაყენებულ მოთხოვნებს ყოველმხრივ აკმაყოფილებს;

      ე) დამაკმაყოფილებელი (rite) (51-60 ქულა) - შედეგი, რომელიც ხარვეზების  მიუხედავად,  

          წაყენებულ მოთხოვნებს მაინც აკმაყოფილებს;

ვ) არადამაკმაყოფილებელი (insufficienter) (41-50 ქულა) - შედეგი, რომელიც წაყენებულ  მოთხოვნებს მნიშვნელოვანი ხარვეზების გამო ვერ აკმაყოფილებს;

ზ) სრულიად არადამაკმაყოფილებელი (sub omni canone) (0-40 ქულა) -  შედეგი,  რომელიც წაყენებულ მოთხოვნებს  სრულიად ვერ აკმაყოფილებს.

სადისერტაციო ნაშრომის დაცვის საბოლოო შეფასება მიიღება კოლეგიის წევრთა შეფასებების საშუალო არითმეტიკულით.

ზემოთ მოყვანილი “ა”–“ე” ქვეპუნქტებით გათვალისწინებული შეფასების მიღების შემთხვევაში დოქტორანტს ენიჭება დოქტორის აკადემიური ხარისხი, “ვ” ქვეპუნქტებით გათვალისწინებული შეფასების მიღების შემთხვევაში დოქტორანტს ენიჭება ერთი წლის განმავლობაში გადამუშავებული სადისერტაციო ნაშრომის წადგენის უფლება, ხოლო “ზ” ქვეპუნქტებით გათვალისწინებული შეფასების მიღების შემთხვევაში დოქტორანტი კარგავს იგივე სადისერტაციო ნაშრომის წარდგენის უფლებას.

	დასაქმების სფერო
	ფუნქციათა თეორიისა და ფუნქციონალური ანალიზის სადოქტორო პროგრამის ფარგლებში მიღებული თეორიული ცოდნა და პრაქტიკული უნარ-ჩვევები აძლევს საშუალებას კურსდამთავრებულს დასაქმდეს: 
· განათლებისა და მეცნიერების, ეკონომიკისა და ბიზნესის სფეროში სახელმწიფო თუ კერძო დაწესებულებებში;
· სამეცნიერო-კვლევით ინსტიტუტებში;
· ზოგადსაგანმანათლებლო და უმაღლეს სასწავლებლებში.

